
Nalerag

Kalaallit Nunaanni  pinerluttulerinermi  inatsisip aamma Kalaallit Nunaanni
eqgartuussisarnermik inatsisip allanngortinnegarnissaat pillugit inatsisissatut
siunnersuummut missingiutip (Nuummi inissiisarfimmi kinguaassiuutitigut

pinerluutegarsimasut  katsorsarnegarnissaannut inissanik pilersitsineq, ukiukitsunik

pinngitsaaliilluni atogateqarsimatillugu pinegaatissiissutit sakkortusinegarnerat,
inissiisarfinni imigassamik aanngajaarniutinillu atuinnginnissamut suliniutit,
nakkarsaataasumik ajuallatsitaarujussuarnermi eggunngitsuliorfiginegartoq
suliassanngortitsinngikkaluartoq unnerluussisussaatitaasut

pineqaatissiinertaganngikkaluartumik unnerluussisinnaanerat, inatsisit uniogqutillugit
aningaasatigut iluanaarutegartarnerup pinerluutinngortinnera, iluanaarutinik
arsaarinnissinnaanerup annertusinera, aamma nakkutigineqartussanngorluni
eqggartuunnegarnermut atatillugu tarnip pissusiinik ilisimasalimmit katsorsarneqgarnissamut
peqqunegarneq) Namminersorlutik  Ogartussanit  akuersissutiginegarnissaa  pillugu

Inatsisartut aalajangiiffissaattut siunnersuut

Siullermeernegarnera

Siullermik Inegarnermut, Attavegarnermut, aatsitassanut, Inatsisit atuutsinnegarneranut,

Naligiissitaanermullu Naalakkersuisog sagqummiussaanut qujanadg.

Kalaallit Nunaanni pinerluttulerinermi inatsisip aamma Kalaallit Nunaanni eqgartuussinermik inatsip

arlalinni allannguuteqgarnissaa Naleqgamiit taperserparput

Pinerluttulerinermi inatsisip allanngortinnegarnissaa meeqqanik 18-nik inorlugit ukiullit,
pinngitsaalillugit atogateqgarsimatillugit pinegaatissiisarnermut pinegaatissiissut gaffasissusaata 50

%-ianik gaffanneqarsinnaanera taperserparput, taamaakkaluartoq suli sakkortunerusinnaavoq

meegganuunnaanngikkaluartoq  kisiannili ~ kinguaassiutitigut — atornerlunneqgartunut  tamanut,

atornerlugaasummi inuunertik sinnera tamaat anniiaatigisarpaat.

Tusarniaanermi atiit immikkut taakkartunngikkaluarlugit sagqummiussaanut qujanarujussuag,
Nunatsinni  atornerluisarneq pillugu akiuiniarneq annertunerusumik sulissutegarnerunissaa
atorfissagartilluinnarparput, Nunatsinni  kinguaassiutitigut —atornerluisarneq Nunat allanut

sanilliullugu inogassutsimut agguagatigiissillugu annertuallaarujussuarpog.

Kinguaassiutitigut atornerluisarneq kinguaassiutitigullu atornerluisoq kisimi katsorsarnegarani

atornerlugaasoq pitsaanerusumik katsorsarneqgarnissaanut iliuusissanik ujaasinerusariagarpugut.

Kinguaassiutitigut atornerluisut sakkortuumik pinegaatissinneqartalernissaat —kissaatigaarput,
assersuutiginegarsinnaavoq pinegaatissiineq ima pinegarsinnaasoq, kinguaassiutitigut atornerluisup
aatsaat tamanna anigorsinnaappagu kinguaassiutitigut atornerlueqginnginnissaa qulakkeerneqarpat

aatsaat pineqaatissiisarfimmiit anisinnaalluni.

Imigassanik aalakoornartulinnik ikiaroorniutinillu atuineq pinegaatissiisarfimmi

nakkutigineqgalernerunissaanik Naleggamiit taperserparput.

Taama ogaaseqarlunga ataatsimiititaliamut susassagartumut ingerlateqqipparput



